
王〈梁書。列傳字思晦。琅邪臨沂人父儉齊太尉南昌文憲公年數歲而風神警抜有成人之度時文憲作宰賓客盈門見〉

〈相謂曰。公才公望復在此矣。弱冠選尚淮南長公主拜駙馬都尉除員外散騎侍郎。不拜。改授𣈆安王文學。遷廬陵王友秘書丞明帝詔求異士始安〉

〈王遥光表薦。及東海王僧孺曰。臣聞。求賢暫勞。垂拱永逸方之䟽壤。取類導川。伏惟陛下。道隱旒纊信充符壐。白駒空谷。振鷺在庭猶懼隱鱗。卜〉

〈祝藏器屠保物色。闕下委喪河上。非取製於一狐。諒求味於兼采而五聲倦響。九工是詢。寢議廟堂。借聽輿皁。臣位任隆重。義兼邦家實欲使名實〉

〈不違。徼幸路絶。勢門上品。猶當裕以清談。英俊下僚。不可限以位貌。竊見秘書丞琅邪王。年二十一。七葉重光。海内冠冕。神清氣茂。允迪中和。叔〉

〈寳理遣之談。彦輔名教之樂。固已暉映先達。領䄂後進。居無塵雜。家有赐書。辭賦清新。屬言玄逺。室邇人曠。物踈道親。養素丘園。台階虛位。庠序公。〉

〈朝。萬夫傾首。豈徒荀令可想。李公不亡而已哉。乃東序之秘寳瑚璉之茂器。除驃騎從事中郎。高祖霸府開引爲户曹屬。遷司徒左長史。天監元年〉

〈除太子中庻子。領驍騎將軍。入爲侍中。出爲寧朔將軍。中軍長史。又爲侍中領射聲校尉。遷五兵尚書加給事中。出爲𣈆陵太守。徵爲吏部尚書。俄〉

〈領國子祭酒名公子少致美稱及居選曹職事脩理然世貴顯與物多隔不能留心寒素衆頗謂爲刻薄遷尚書右僕射。尋加侍中復遷右僕射〉

〈以母憂去官起爲雲麾將軍吳郡太守。還爲侍中尚書左僕射領國子祭酒普通四年冬暴疾卒時年四十七。詔贈侍中中書令中軍將軍給東園〉

〈秘器朝服一具衣一襲錢十萬布百匹。謚曰靖有四子。訓承稚訏並通顯野客聚書文選蕭揚州薦士表曰。切見。王。字思晦。七葉重光海内冠冕〉

〈良注七葉謂自王祥以下至父曇首凡七葉。冠冕不絶僕謂良不考究妄爲之說僕考正王覧之下非祥下也蓋儉之子僧綽之孫曇首之〉

〈曾孫注以父曇首又謬也祥覧爲兄弟。自覧至曇首六世。至曇則九世矣注謂祥至曇首七世亦謬也李善注謂覧之下此說是矣然謂覧生〉

〈導又非也案晋書覧生栽。栽生導王筠亦曰未有七葉名德重光爵位相繼如吾門者筠蓋與再從兄弟皆曇首曾孫所以俱有七葉重光之語〉

〈僕又考之自導至褒九世立傳著在國史。自洽至鼒九世有集行於晋宋隋唐之間自古名門濟美鮮有如是之盛者。〉


王訓〈梁書。列傳訓字懷範㓜聦警有識量徵士何胤見而奇之南史。列傳云。訓有識量。僧正惠超。見而奇之謂門人羅智國曰。四郎眉目〉

